
꧋ꦏꦧꦂꦮꦂꦤꦶꦮꦂꦤꦶ꧉
꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧉
꧋ꦱꦏꦶꦁꦱꦸꦫꦏꦂꦠꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦏꦭꦩꦊꦩ꧀ꦉꦧꦺꦴꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦲꦶꦁꦕꦭꦩꦢꦸꦮꦺꦴꦤ꧀ꦠꦼꦤ꧀ꦏꦺꦕꦸ꧉ꦕꦕꦃꦲꦶꦁꦏꦺꦕꦸꦮꦺꦴꦤ꧀ꦠꦼꦤ꧀꧇꧖꧇ꦱꦩꦶꦭꦸꦩꦼꦧꦼꦠ꧀ꦲꦶꦁꦒꦿꦶꦪꦤꦶꦥꦸꦤ꧀ꦱꦠꦸꦁꦒꦶꦭ꧀ꦭꦶꦁꦠꦶꦪꦁꦥꦿꦶꦧꦸꦩꦶ꧈ꦗꦸꦫꦒꦤ꧀ꦫꦗꦏꦪ꧉ꦱꦭꦃꦱꦠꦸꦁꦒꦶꦭ꧀ꦭꦶꦥꦸꦤ꧀ꦏꦺꦕꦸꦮꦻꦴꦤꦺꦴꦛꦺꦴꦏ꧀ꦏꦺꦴꦫꦶꦤꦶꦁꦒꦿꦶꦪ꧈ꦱꦂꦠꦤꦼꦝꦭꦸꦩꦼꦧꦼꦠ꧀꧈ꦲꦶꦁꦏꦁꦒꦝꦃꦒꦿꦶꦪꦧꦺꦴꦠꦼꦤ꧀ꦚꦤꦚꦤꦩꦤꦮꦶꦧꦝꦺꦢꦶꦥꦸꦤ꧀ꦏꦺꦕꦸ꧈ꦱꦉꦁꦲꦔꦼꦔꦏ꧀ꦏꦏꦼꦤ꧀ꦏꦺꦴꦫꦶꦤꦶꦥꦸꦤ꧀꧈ꦲꦸꦗꦸꦓꦸꦗꦸꦒ꧀ꦢꦶꦥꦸꦤ꧀ꦕꦼꦥꦼꦁꦢꦺꦤꦶꦁꦠꦶꦪꦁ꧇꧓꧇ꦱꦂꦠꦭꦗꦼꦁꦢꦶꦥꦸꦤ꧀ꦠꦁꦱꦸꦭꦶꦮꦺꦴꦤ꧀ꦠꦼꦤ꧀ꦲꦶꦁꦥꦢꦺꦴꦤꦶꦁꦲꦩ꧀ꦧꦺꦤ꧀꧈ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦭꦗꦼꦁꦲꦔꦿꦩ꧀ꦥꦱ꧀ꦱꦢꦪꦧꦫꦁꦢꦂꦧꦺꦏ꧀ꦏꦶꦥꦸꦤ꧀ꦗꦸꦫꦒꦤ꧀ꦮꦻꦴ꧈ꦢꦺꦤꦺꦲꦶꦁꦏꦁ꧇꧓꧇ꦗꦒꦶꦮꦺꦴꦤ꧀ꦠꦼꦤ꧀ꦲꦶꦁꦱꦗꦮꦶꦤꦶꦁꦒꦿꦶꦪ꧉ꦏꦺꦕꦸꦮꦲꦸꦱꦒꦼꦢ꧀ꦲꦁꦒꦺꦴꦤ꧀ꦝꦺꦴꦭ꧀ꦧꦫꦁꦧꦫꦁꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦉꦒꦶ f 80-.

꧋ꦱꦏꦶꦁꦥꦝꦁꦏꦮꦂꦠꦺꦴꦱ꧀ꦱꦏꦼꦤ꧀ꦏꦢꦺꦴꦱ꧀ꦲꦶꦁꦔꦤ꧀ꦝꦥ꧀ꦥꦸꦤꦶꦏ:

꧋ꦏꦭꦠꦁꦒꦭ꧀ꦏꦥꦶꦁ꧇꧓꧇ꦥꦺꦧꦿꦸꦮꦫꦶꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦥꦠꦿꦺꦴꦭꦶꦲꦶꦁꦏꦁꦢꦶꦥꦸꦤ꧀ꦠꦶꦤ꧀ꦝꦶꦃꦲꦶꦢꦺꦤꦶꦁꦱꦼꦂꦱꦤ꧀ꦩꦼꦤꦝꦺꦴꦭꦶꦤ꧀ꦢꦺꦴꦁ꧈ꦮꦺꦴꦤ꧀ꦠꦼꦤ꧀ꦲꦶꦁꦩꦂꦒꦶꦥꦶꦤꦁꦒꦶꦃꦏꦭꦶꦃꦲꦤ꧀ꦥꦸꦁꦒꦮꦤꦶꦥꦸꦤ꧀ꦱꦶꦥꦠꦺꦏꦼꦏꦭꦶꦃ꧈ꦥꦠꦺꦥꦸꦤꦶꦏꦒꦼꦒꦼꦝꦸꦒ꧀ꦒꦶꦥꦸꦤ꧀ꦏꦺꦴꦩꦸꦤꦶꦱ꧀ꦲꦶꦁꦥꦝꦁ꧉ꦠꦶꦪꦁꦏꦼꦏꦭꦶꦃꦮꦲꦸ꧈ꦲꦶꦁꦏꦁꦲꦱꦿꦶꦁꦔꦸꦥꦢꦺꦴꦱ꧀ꦱꦏꦼꦤ꧀ꦠꦼꦝꦝꦠꦼꦁꦱꦶꦥꦠꦺ꧉ꦱꦼꦂꦱꦤ꧀ꦮꦲꦸꦭꦗꦼꦁꦩꦼꦏ꧀ꦱꦝꦠꦼꦁꦠꦶꦪꦁꦏꦼꦏꦭꦶꦃꦥꦸꦤꦶꦏꦏꦥꦸꦫꦶꦃꦲꦤꦼꦢꦃꦲꦏꦼꦤ꧀ꦥꦥꦤ꧀ꦥꦔꦸꦩ꧀ꦥꦼꦠ꧀ꦠꦶꦥꦸꦤ꧀ꦱꦶꦥꦠꦺ꧉ꦱꦉꦁꦱꦶꦥꦠꦺꦱꦸꦩꦼꦉꦥ꧀ꦮꦺꦴꦤ꧀ꦠꦼꦤ꧀ꦥꦠꦿꦺꦴꦭꦶꦝꦠꦼꦁ꧈ꦭꦗꦼꦁꦲꦺꦁꦒꦭ꧀ꦤꦼꦩ꧀ꦥꦸꦃ꧉ꦢꦼꦢꦩꦼꦭ꧀ꦭꦶꦥꦸꦤ꧀ꦥꦶꦱ꧀ꦠꦸꦭ꧀ꦱꦲꦫꦺꦚ꧀ꦕꦺꦴꦁ꧉ꦱꦤꦭꦶꦏꦱꦫꦝꦝꦸꦭꦗꦼꦁꦱꦩꦶꦲꦚꦼꦚ꧀ꦗꦠ꧉ꦱꦶꦥꦠꦺꦏꦼꦠꦠꦺꦴꦤ꧀ꦏꦮꦤ꧀ꦥꦁꦒꦺꦴꦤꦤ꧀꧈ꦲꦶꦁꦏꦁꦠꦶꦒꦮꦺꦴꦤ꧀ꦠꦼꦤ꧀ꦲꦶꦁꦧꦢꦤ꧀꧈ꦱꦠꦸꦁꦒꦭ꧀ꦭꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦱꦶꦫꦃ꧉ꦏꦗꦮꦶꦥꦸꦤꦶꦏ꧈ꦏꦭꦱꦩꦤ꧀ꦠꦼꦤ꧀ꦱꦫꦝꦝꦸꦮꦲꦸꦲꦸꦒꦶꦱꦒꦼꦢ꧀ꦲꦩꦼꦗꦃꦲꦶꦧꦸꦪꦸꦁꦱꦫꦸꦤ꧀꧈ꦲꦶꦁꦒꦶꦃꦥꦸꦤꦶꦏꦧꦼꦧꦻꦴꦤꦶꦥꦸꦤ꧀ꦠꦼꦔꦼꦤ꧀ꦱꦶꦥꦠꦺ꧉

꧋ꦥꦔꦢꦶꦭꦤ꧀ꦭꦤ꧀ꦢꦿꦢ꧀ꦲꦶꦁꦧꦤ꧀ꦝꦸꦁꦲꦤ꧀ꦝꦮꦃꦲꦏꦼꦤ꧀ꦲꦸꦏꦸꦩꦤ꧀ꦏꦸꦚ꧀ꦗꦫꦭꦩꦶꦤꦶꦥꦸꦤ꧀꧇꧒꧐꧇ꦠꦻꦴꦤ꧀ꦝꦠꦼꦁꦠꦼꦠꦶꦪꦁꦏꦺꦴꦩꦸꦤꦶꦱ꧀ꦏꦭꦶꦃꦤꦩꦩꦤ꧀ꦱꦸꦂꦤꦶꦭꦤ꧀ꦄꦢꦶꦩꦤ꧀꧈ꦏꦭꦶꦃꦥꦶꦱꦤ꧀ꦱꦩꦶꦠꦸꦩꦸꦠ꧀ꦲꦢꦩꦼꦭ꧀ꦒꦺꦒꦺꦫꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦤꦒꦿꦺꦏ꧀꧉

꧋ꦲꦶꦁꦏꦁꦧꦝꦺꦠꦸꦩꦸꦠ꧀ꦲꦺꦏ꧀ꦱꦩꦼꦤ꧀ꦏꦁꦒꦺꦭꦸꦩꦼꦧꦼꦠ꧀ꦲꦶꦁꦥꦩꦸꦭꦁꦔꦤ꧀ꦤꦺꦴꦂꦩꦭ꧀ꦲꦶꦁꦧ꧀ꦭꦶꦠꦂ꧈ꦲꦶꦁꦏꦁꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦏꦭꦠꦁꦒꦭ꧀ꦏꦥꦶꦁ꧇꧘꧇ꦥꦺꦧꦿꦸꦮꦫꦶꦥꦸꦤꦶꦏ꧈ꦱꦢꦪꦮꦺꦴꦤ꧀ꦠꦼꦤ꧀ꦭꦫꦺ꧇꧓꧑꧓꧇꧈ꦲꦶꦁꦏꦁꦩꦁꦏꦤꦩꦸꦁꦮꦺꦴꦤ꧀ꦠꦼꦤ꧀꧇꧒꧐꧇ꦥꦁꦒꦺꦤ꧀ꦤꦤ꧀꧈ꦱꦏꦶꦁꦏꦝꦶꦫꦶꦮꦺꦴꦤ꧀ꦠꦼꦤ꧀꧇꧖꧔꧇꧈ꦱꦏꦶꦁꦔꦚ꧀ꦗꦸꦏ꧀꧇꧕꧖꧇꧈ꦱꦏꦶꦁꦠꦽꦁꦒꦭꦺꦏ꧀꧇꧒꧕꧇꧈ꦱꦏꦶꦁꦠꦸꦭꦸꦔꦒꦸꦁ꧇꧙꧔꧇ꦭꦤ꧀ꦱꦏꦶꦁꦧ꧀ꦭꦶꦠꦂ꧇꧗꧔꧇꧉

꧋ꦱꦏꦶꦁꦧꦺꦴꦒꦺꦴꦂꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦱꦩ꧀ꦥꦸꦤ꧀ꦮꦺꦴꦤ꧀ꦠꦼꦤ꧀ꦱꦼꦫꦠ꧀ꦏꦼꦏꦚ꧀ꦕꦶꦁꦔꦤ꧀ꦩꦼꦢꦭ꧀꧈ꦲꦶꦁꦏꦁꦚꦼꦧꦸꦠ꧀ꦠꦏꦼꦤ꧀ꦠꦶꦪꦁꦏꦺꦴꦩꦸꦤꦶꦱ꧀ꦕꦕꦃꦲꦶꦥꦸꦤ꧀꧇꧔꧔꧇ꦩꦭꦶꦃ꧈ꦲꦶꦁꦏꦁꦧꦝꦺꦏꦱꦶꦁꦏꦶꦂꦫꦏꦼꦤ꧀ꦝꦠꦼꦁꦝꦶꦒꦸꦭ꧀꧉ꦠꦶꦪꦁꦱꦩꦤ꧀ꦠꦼꦤ꧀ꦏꦛꦃꦲꦶꦥꦸꦤ꧀ꦮꦲꦸ꧈ꦱꦢꦪꦱꦩꦶꦲꦱ꧀ꦭꦶꦱꦏꦶꦁꦥꦫꦺꦱꦶꦝꦺꦤ꧀ꦤꦤ꧀ꦱꦼꦩꦫꦁ꧉

꧋ꦩꦶꦠꦸꦫꦸꦠ꧀ꦱꦼꦫꦠ꧀ꦥꦭꦥꦸꦫꦤ꧀꧈ꦮꦶꦮꦶꦠ꧀ꦠꦁꦒꦭ꧀ꦏꦥꦶꦁ꧇꧒꧓꧇ꦗꦤꦸꦮꦫꦶꦢꦸꦩꦸꦒꦶꦤꦶꦥꦸꦤ꧀ꦠꦁꦒꦭ꧀꧇꧒꧙꧇ꦗꦤꦸꦮꦫꦶꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦲꦶꦁꦗꦮꦶꦠꦼꦔꦃꦠꦼꦠꦶꦪꦁꦲꦶꦁꦏꦁꦏꦠꦿꦗꦁꦱꦼꦱꦏꦶꦠ꧀ꦥꦺꦱ꧀ꦱꦢꦪꦮꦺꦴꦤ꧀ꦠꦼꦤ꧀꧇꧑꧔꧕꧇꧈ꦠꦶꦪꦁꦱꦩꦤ꧀ꦠꦼꦤ꧀ꦮꦲꦸꦲꦶꦁꦏꦁ꧇꧕꧕꧇ꦱꦏꦶꦁꦠꦼꦩꦁꦒꦸꦁ꧈꧇꧗꧇ꦱꦏꦶꦁꦩꦒꦼꦭꦁ꧈꧇꧗꧇ꦔꦪꦺꦴꦒꦾꦏꦂꦠ꧈꧇꧓꧘꧇ꦏ꧀ꦭꦠꦺꦤ꧀꧈꧇꧑꧕꧇ꦥꦏꦭꦺꦴꦔꦤ꧀꧈꧇꧑꧔꧇ꦠꦼꦒꦭ꧀꧈꧇꧑꧇ꦧꦽꦧꦼꦱ꧀ꦭꦤ꧀꧇꧘꧇ꦱꦏꦶꦁꦥꦸꦂꦧꦭꦶꦁꦒ꧉

꧋ꦱꦼꦫꦠ꧀ꦏꦧꦂ de Crt. ꧋ꦩꦶꦉꦁꦥꦮꦂꦠꦺꦴꦱ꧀꧈ꦧꦶꦭꦶꦃꦏꦛꦃꦥꦫꦠꦼꦠꦶꦪꦁꦱꦸꦩꦠꦿꦃꦲꦶꦁꦏꦁꦢꦼꦢꦸꦤꦸꦁꦮꦺꦴꦤ꧀ꦠꦼꦤ꧀ꦲꦶꦁꦧꦠꦮꦶ꧈ꦩꦏꦠꦼꦤ꧀ꦲꦸꦒꦶꦥꦫꦝꦺꦴꦏ꧀ꦠꦼꦂꦥꦿꦶꦧꦸꦩꦶ꧈ꦱꦩꦶꦔꦠꦸꦂꦫꦏꦼꦤ꧀ꦱꦼꦫꦠ꧀ꦥꦤꦸꦮꦸꦤꦤ꧀ꦝꦠꦼꦁꦥꦩꦫꦺꦤ꧀ꦠꦃ꧈ꦱꦸꦥꦢꦺꦴꦱ꧀ꦥꦩꦫꦺꦤ꧀ꦠꦃꦏꦂꦱꦲꦲꦤꦼꦠꦼꦥꦏꦼꦤ꧀ꦝꦺꦴꦏ꧀ꦠꦼꦂ Abdul Rivai ꦲꦶꦁꦏꦁꦱꦩꦁꦏꦺꦮꦺꦴꦤ꧀ꦠꦼꦤ꧀ꦲꦶꦁꦤꦒꦫꦶꦮꦭꦤ꧀ꦢꦶꦢꦢꦺꦴꦱ꧀ꦭꦶꦢ꧀ꦥꦺꦴꦊꦏ꧀ꦱꦿꦢ꧀꧈ꦩꦶꦤꦁꦏꦮꦼꦮꦏꦶꦭ꧀ꦭꦶꦥꦸꦤ꧀ꦠꦤꦃꦱꦸꦩꦠꦿꦃꦲꦶꦁꦏꦁꦱꦶꦱꦶꦃꦏꦶꦭꦺꦤ꧀꧉ꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀ꦱꦶꦥꦸꦤ꧀ꦱꦼꦫꦠ꧀ꦏꦧꦂꦏꦱ꧀ꦧꦸꦠ꧀ꦔꦶꦁꦒꦶꦭ꧀꧈ꦝꦺꦴꦏ꧀ꦠꦼꦂ Rivai ꦮꦲꦸꦥꦚ꧀ꦕꦺꦤ꧀ꦏꦒꦸꦁꦔꦤ꧀ꦏꦤꦶꦪꦠ꧀ꦠꦏꦺꦢꦼꦢꦊꦩ꧀ꦮꦺꦴꦤ꧀ꦠꦼꦤ꧀ꦲꦶꦁꦤꦒꦫꦶꦮꦭꦤ꧀ꦢꦶ꧉ꦄꦤꦔꦶꦁꦤꦭꦶꦏꦢꦶꦥꦸꦤ꧀ꦏꦶꦤ꧀ꦠꦸꦤ꧀ꦤꦶꦱꦼꦫꦠ꧀꧈ꦱꦸꦏꦮꦁꦱꦸꦭ꧀ꦭꦤ꧀ꦩꦤꦮꦶꦥꦩꦫꦺꦤ꧀ꦠꦃꦏꦼꦂꦱꦲꦤꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦭꦶꦢ꧀ꦥꦺꦴꦊꦏ꧀ꦱꦿꦢ꧀꧈ꦲꦶꦁꦒꦶꦃꦧꦝꦺꦮꦁꦱꦸꦭ꧀ꦔꦗꦮꦶꦩꦭꦶꦃ꧉

